
	◎ 經典解析 ◎
	佛陀最後的遺教 ——《大般涅槃經》略解（十七）
	呂真觀
	卷第五 如來性品第四之二（續4）
	云何如來作二種說
	迦葉復言：「云何如來作二種說？」
	佛言：「善男子！譬如有人執持刀劍，以瞋恚心欲害如來。如來和悅，無恚恨色。是人當得壞如來身，成逆罪不？」
	「不也，世尊！何以故？如來身界不可壞故。所以者何？以無身聚，唯有法性，法性之性，理不可壞，是人云何能壞佛身？直以惡心，故成無間。以是因緣，引諸譬喻，得知實法。」
	爾時，佛讚迦葉菩薩：「善哉！善哉！善男子！我所欲說，汝今已說。」
	「又善男子！譬如惡人，欲害其母，住於野田，在穀積下。母為送食，其人見已，尋生害心，便前磨刀。母時知已，逃入積中，其人持刀，遶積遍斫。斫已歡喜，生已殺想。其母尋後從穀積出，還至家中。於意云何？是人成就無間罪不？」
	「不也，世尊！不可定說。何以故？若說有罪，母身應壞；身若不壞，云何言有？若說無罪，生已殺想，心懷歡喜，云何言無？是人雖不具足逆罪，而亦是逆。以是因緣，引諸譬喻，得知實法。」
	佛讚迦葉：「善哉！善哉！善男子！以是因緣，我說種種方便譬喻，以喻解脫。雖以無量阿僧祇喻，而實不可引喻為比。或有因緣，亦可喻說；或有因緣，不可喻說。是故解脫成就如是無量功德趣涅槃者，涅槃、如來亦有如是無量功德，以如是等無量功德成就滿故，名大般涅槃。」
	迦葉菩薩白佛言：「世尊！我今始知如來至處為無有盡處。若無盡，當知壽命亦應無盡。」
	佛言：「善哉！善哉！善男子！汝今善能護持正法。若有善男子善女人，欲斷煩惱諸結縛者，當作如是護持正法。」


	迴向


	◎ 阿含經典解析 ◎
	衣中寶珠 ——雜阿含經隱藏的大乘法（十四）
	呂真觀
	《雜阿含經》三一；三一（二五）
	如是我聞：一時，佛住舍衛國祇樹給孤獨園。時有異比丘來詣佛所，為佛作禮，卻住一面。白佛言：「如世尊說多聞，云何為多聞？」佛告比丘：「善哉！善哉！汝今問我多聞義耶？」比丘白佛：「唯然，世尊！」佛告比丘：「諦聽，善思，當為汝說。比丘！當知若聞色，是生厭，離欲，滅盡，寂靜法，是名多聞。如是聞受、想、行、識，是生厭，離欲，滅盡，寂靜法，是名多聞。比丘！是名如來所說多聞。」時彼比丘聞佛所說，踊躍歡喜，作禮而去。

	《雜阿含經》三二；三二（二六）
	如是我聞：
	一時，佛住舍衛國祇樹給孤獨園。
	爾時，有異比丘來詣佛所，頭面禮足，卻住一面。白佛言：「如世尊所說法師，云何名為法師？」佛告比丘：「善哉！善哉！汝今欲知如來所說法師義耶？」比丘白佛：「唯然，世尊！」佛告比丘：「諦聽，善思，當為汝說。」佛告比丘：「若於色，說是生厭，離欲，滅盡，寂靜法者，是名法師。若於受、想、行、識，說是生厭，離欲，滅盡，寂靜法者，是名法師。是名如來所說法師。」
	時彼比丘聞佛所說，踊躍歡喜，作禮而去。

	《雜阿含經》三三；三三（二七）
	如是我聞：
	一時，佛住舍衛國祇樹給孤獨園。
	爾時，有異比丘來詣佛所，頭面作禮，卻住一面。白佛言：「如世尊說法次法向，云何法次法向？」佛告比丘：「善哉！善哉！汝今欲知法次法向耶？」比丘白佛：「唯然，世尊！」佛告比丘：「諦聽，善思，當為汝說。比丘於色向厭，離欲，滅盡，是名法次法向。如是於受、想、行、識，向厭，離欲，滅盡，是名法次法向。」
	時彼比丘聞佛所說，踊躍歡喜，作禮而去。

	《雜阿含經》三四；三四（二八）
	如是我聞：
	一時，佛住舍衛國祇樹給孤獨園。
	爾時，有異比丘來詣佛所，頭面禮足，卻住一面。白佛言：「世尊！如世尊所說得見法涅槃，云何比丘得見法涅槃？」佛告比丘：「善哉！善哉！汝今欲知見法涅槃耶？」比丘白佛：「唯然，世尊！」佛告比丘：「諦聽，善思，當為汝說。」佛告比丘：「於色生厭，離欲，滅盡，不起諸漏，心正解脫，是名比丘見法涅槃。如是（於）受、想、行、識，生厭，離欲，滅盡，不起諸漏，心正解脫，是名比丘見法涅槃。」
	時彼比丘聞佛所說，踊躍歡喜，作禮而去。

	《雜阿含經》三五；三五（二九）
	如是我聞：
	一時，佛住舍衛國祇樹給孤獨園。
	爾時，有異比丘名三蜜離提，來詣佛所，頭面禮足，卻住一面。白佛言：「如世尊所說說法師，云何名為說法師？」佛告比丘：「汝今欲說法師義耶？」比丘白佛：「唯然，世尊！」佛告比丘：「諦聽，善思，當為汝說。若比丘於色，說厭，離欲，滅盡，是名說法師。如是於受、想、行、識，說厭，離欲，滅盡，是名說法師。」
	時彼比丘聞佛所說，踊躍歡喜，作禮而去。
	多聞、善說法，向法及涅槃，三蜜離提問：云何說法師。

	《瑜伽師地論》：三圓滿
	復次，於善說法毘奈耶中，有三圓滿。何等為三？一、行圓滿，二、果圓滿，三、師圓滿。
	行圓滿者，謂為觸證斷 、無欲、滅界故，聽聞正法，為他演說，自正修行，法隨法行，是名行圓滿。
	果圓滿者，謂即由此法隨（法）行增上力故，心善解脫；又能證得現法涅槃，是名果圓滿。
	師圓滿者，謂能引發一切梵行之法，皆用世尊為根本故，皆由世尊轉法眼故，皆以世尊為所依故。由如來出世，有彼教可知故，說世尊為彼根本。佛出世已，觀待彼彼所化有情，說正法眼，師及弟子展轉傳來，故說世尊轉正法眼。轉法眼已，若有於中生諸疑惑，唯依世尊乃能決了，故說世尊為所依止。
	又說法師，略有二種：一者、由教，二者、由證。斯由從他聞正法已而宣說故；依證學道、無學道已而宣說故。



	◎ 佛典故事 ◎
	佛陀方便示現的種種故事（一）
	清　心　譯釋
	前言
	《大般涅槃經》卷31
	師子吼言：「世尊！如佛先告純陀：『汝今已得見於佛性，得大涅槃，成就阿耨多羅三藐三菩提。』是義云何？世尊！如經中說：『若施畜生得百倍報，施一闡提得千倍報，施持戒者百千倍報，若施外道斷煩惱者得無量報，奉施四向及以四果至辟支佛得無量報，施不退菩薩及最後身諸大菩薩、如來世尊，所得福報無量無邊，不可稱計，不可思議。』純陀大士若受如是無量報者，是報無盡！何時當得阿耨多羅三藐三菩提？世尊！經中復說：『若人重心造善、惡業必得果報。若現世受，若次生受，若後世受。』純陀善業慇重心作，當知是業必定受報。若定受報，云何得...
	佛言：「善哉！善哉！善男子！唯有二人能得無量無邊功德，不可稱計，不可宣說，能竭生死漂流瀑河，降魔怨敵，摧魔勝幢，能轉如來無上法輪：一者善問，二者善答。善男子！佛十力中業力最深。善男子！有諸眾生於業緣中心輕不信，為度彼故作如是說。善男子！一切作業有輕有重，輕重二業復各有二：一者決定，二者不決定。善男子！或有人言：『惡業無果，若言惡業定有果者，云何氣噓旃陀羅而得生天，鴦掘摩羅得解脫果？以是義故，當知作業有定得果、不定得果。』我為除斷如是邪見，故於經中說如是語：『一切作業無不得果。』善男子！或有重業可得...
	師子吼言：「世尊！若如是者，則不應求清淨梵行及解脫果？」
	佛言：「善男子！若一切業定得果者，則不應求梵行解脫。以不定故，則修梵行及解脫果。善男子！若能遠離一切惡業則得善果，若遠善業則得惡果。若一切業定得果者，則不應求修習聖道，若不修道則無解脫。一切聖人所以修道，為壞定業得輕報故，不定之業無果報故。若一切業定得果者，則不應求修習聖道。若人遠離修習聖道得解脫者，無有是處。不得解脫得涅槃者，亦無是處。善男子！若一切業定得果者，一世所作純善之業，應當永已常受安樂；一世所作極重惡業，亦應永已受大苦惱。業果若爾，則無修道解脫涅槃。人作人受，婆羅門作婆羅門受。若如是者...
	「善男子！業有二種：定以不定。定業有二：一者報定，二者時定。或有報定而時不定，緣合則受，或三時受，所謂：現受、生受、後受。善男子！若定心作善惡等業，作已深生信心歡喜，若發誓願供養三寶，是名定業。善男子！智者善根深固難動，是故能令重業為輕；愚癡之人不善深厚，能令輕業而作重報。以是義故，一切諸業不名決定。
	「菩薩摩訶薩無地獄業，為眾生故發大誓願生地獄中。善男子！往昔眾生壽百年時，恒沙眾生受地獄報，我見是已即發大願受地獄身，菩薩爾時實無是業，為眾生故受地獄果。我於爾時在地獄中經無量歲，為諸罪人廣開分別十二部經，諸人聞已壞惡果報令地獄空，除一闡提，是名菩薩摩訶薩非現、生、後受是惡業。復次，善男子！是賢劫中無量眾生墮畜生中受惡業果，我見是已復發誓願，為欲說法度眾生故，或作麞鹿、熊羆、獼猴、龍、蛇、金翅鳥、鴿、魚、鼈、兔、象、牛、馬之身。善男子！菩薩摩訶薩實無如是畜生惡業，以大願力為眾生故現受是身，是名菩薩...
	「善男子！我於賢劫生屠膾家，畜養鷄、猪、牛、羊，摾獵羅網䱷捕；旃陀羅舍作賊劫盜；菩薩實無如是惡業，為度眾生令得解脫，以大願力受如是身，是名菩薩摩訶薩非現、生、後受是惡業。善男子！是賢劫中復生邊地，多作貪欲、瞋恚、愚癡，習行非法，不信三寶後世果報，不能恭敬父母、親老耆舊長宿。善男子！菩薩爾時實無是業，為令眾生得解脫故，以大願力而生其中，是名菩薩摩訶薩非現、生、後受是惡業。善男子！是賢劫中復受女身、惡身、貪身、瞋身、癡身、妬身、慳身、幻身、誑身、纏蓋之身。善男子！菩薩爾時亦無是業，但為眾生得解脫故，以...
	「善男子！我念往昔與提婆達多俱為商主，各各自有五百商人，為利益故至大海中採取珍寶，惡業緣故路遇暴風吹破船舫，伴黨死盡。爾時我與提婆達多不殺果報長壽緣故，為風所吹俱至陸地，時提婆達多貪惜寶貨生大憂苦，發聲啼哭，我時語言提婆達多不須啼哭，提婆達多即語我言：『諦聽！諦聽！譬如有人貧窮困苦至塚墓間手捉死屍而作是言：「願汝今者施我死樂，我當施汝貧窮壽命。」爾時死屍即便起坐，語貧人言：「善男子！貧窮壽命汝自受之，我今甚樂如是死樂，實不欣汝貧窮而生。」然我今日既無死樂兼復貧窮，云何而得不啼哭耶？』我復慰喻：『汝...
	「善男子！我念往昔生南天竺富單那城婆羅門家，是時有王名『迦羅富』，其性暴惡憍慢自大，年壯色美耽著五欲。我於爾時為度眾生在彼城外寂默禪思。爾時彼王春木花敷與其眷屬宮人婇女出城遊觀，在樹林下五欲自娛。其諸婇女捨王遊戲， 遂至我所。我時欲為斷彼貪故而為說法。時王尋來，即見我時便生惡心，而問我言：『汝今已得羅漢果耶？』我言：『不得。』復言：『獲得不還果耶？』我言：『不得。』復作是言：『汝今若未得是二果，則為具足貪欲煩惱，云何自恣觀我女人？』我即答言：『大王！當知我今雖未斷於貪結，然其內心實無貪著。』王言：...
	「善男子！善業生報、後報，及不善業亦復如是。菩薩摩訶薩得阿耨多羅三藐三菩提時，一切諸業悉得現報。不善惡業得現報者，如王作惡天降惡雨，亦如有人示獵師羆處及寶色鹿，其手墮落，是名惡業現受果報。生報者，如一闡提犯四重禁及五逆罪。後報者，如持戒人深發誓願，願未來世常得如是淨戒之身，若有眾生壽百年時八十年時，於中當作轉輪聖王，教化眾生。善男子！若業定得現世報者，則不能得生報、後報。菩薩摩訶薩修三十二大人相業，則不能得現世報也。若業不得三種報者，是名不定。
	「善男子！若言『諸業定得報』者，則不得有修習梵行解脫涅樂，當知是人非我弟子，是魔眷屬。若言『諸業有定、不定，定者現報、生報、後報，不定者緣合則受，不合不受，以是義故，應有梵行解脫涅槃』，當知是人真我弟子，非魔眷屬。善男子！一切眾生不定業多，決定業少，以是義故有修習道，修習道故決定重業可使輕受，不定之業非生報受。
	「善男子！有二種人：一者不定作定報，現報作生報，輕報作重報，應人中受在地獄受；二者定作不定，應生受者迴為現受，重報作輕，應地獄受人中輕受。如是二人：一愚二智，智者為輕，愚者令重。善男子！譬如二人於王有罪，眷屬多者其罪則輕，眷屬少者應輕更重。愚、智之人亦復如是，智者善業多故重則輕受，愚者善業少故輕則重受。
	「善男子！譬如二人，一則肥壯，一則羸瘦，俱沒深泥，肥壯能出，羸者則沒。善男子！譬如二人，俱共服毒，一有呪力及阿伽陀，一者無，有賴呪藥者毒不能傷，其無呪藥服時即死。善男子！譬如二人俱多飲漿，一火力勢盛，一則微弱，火勢多者則能消化，火勢弱者則為其患。善男子！譬如二人為王所繫，一有智慧，一則愚癡，其有智者則能得脫，愚癡之人無有脫期。善男子！譬如二人俱涉險路，一則有目，一則盲瞽，有目之人直過無患，盲者墜落墮深坑險。善男子！譬如二人俱共飲酒，一則多食，一則少食，其多食者飲則無患，其少食者飲則成患。善男子！譬...
	師子吼菩薩言：「世尊！如佛所說非一切業悉得定果，非一切眾生定受。世尊！云何眾生令現輕報地獄重受，地獄重報現世輕受？」
	佛言：「一切眾生凡有二種：一者有智，二者愚癡。若能修習身、戒、心、慧，是名智者。若不能修身、戒、心、慧，是名愚者。云何名為不修習身？若不能攝五情諸根名不修身；不能受持七種淨戒名不修戒；不調心故名不修心；不修聖行名不修慧。復次不修身者，不能具足清淨戒體；不修戒者，受畜八種不淨之物；不修心者，不能修習三種相故；不修慧者，不修梵行故。復次不修身者，不能觀身、不能觀色及觀色相，不觀身相不知身數，不知是身從此到彼，於非身中而生身相，於非色中而作色相，是故貪著我身身數，名不修身。不修戒者，若受下戒不名修戒，受...
	「復次，不修身者不能觀身，雖無過咎而常是怨。善男子！譬如男子有怨常逐伺求其便，智者覺已繫心慎護，若不慎護則為其害。一切眾生身亦如是，常以漿水飲食冷煖調適將養，若不如是將護守慎即當散壞。善男子！如婆羅門奉事火天，常以香花讚歎禮拜供養，承事期滿百年，若一觸時尋燒人手，是火雖得如是供養，終無一念報事者恩。一切眾生身亦如是，雖於多年以好香花瓔珞衣服飲食臥具病瘦醫藥而供給之，若遇內外諸惡因緣即時滅壞，都不憶念往日供給衣食之恩。善男子！譬如有王畜四毒蛇置之一篋，以付一人仰令瞻養，是四蛇中設一生瞋則能害人，是人...
	「不修戒者，善男子！若不能觀戒是一切善法梯橙，亦是一切善法根本，如地悉是一切樹木所生之本；是諸善根之導首也，如彼商主導眾商人；戒是一切善法勝幢，如天帝釋所立勝幢；戒能永斷一切惡業及三惡道，能療惡病猶如藥樹；戒是生死險道資糧，戒是摧結破賊鎧仗，戒是滅結毒蛇良呪，戒是度惡業行橋梁。若有不能如是觀者，名不修戒。
	「不修心者，不能觀心輕躁動轉、難捉難調，馳騁奔逸如大惡象，念念迅速如彼電光，躁擾不住猶如獼猴，如幻如炎，乃是一切諸惡根本。五欲難滿，如火獲薪，亦如大海吞受諸流，如曼陀山草木滋多；不能觀察生死虛妄，耽惑致患如魚吞鉤；常先引導諸業隨從，猶如貝母引導諸子；貪著五欲不樂涅槃，如鮀食蜜乃至於死；不顧芻草深著現樂不觀後過，如牛貪苗不懼杖楚；馳騁周遍二十五有，猶如疾風吹兜羅𦶇；所不應求求無厭足，如無智人求無熱火；常樂生死不樂解脫，如絍婆虫樂絍婆樹；迷惑愛著生死臭穢，猶如獄囚樂獄卒女，亦如廁豬樂處不淨。若有不能...
	「不修慧者，不觀智慧有大勢力如金翅鳥；能壞惡業壞無明闇，猶如日光能拔陰樹；如水漂物；焚燒邪見猶如猛火；慧是一切善法根本，佛菩薩母之種子也。若有不能如是觀者，不名修慧。
	「善男子！第一義中若見身、身相、身因、身果、身聚、身一、身二、此身、彼身、身滅、身等、身修、修者，若有如是見者，名不修身。善男子！若見戒、戒相、戒因、戒果、上戒、下戒、戒聚、戒一、戒二、此戒、彼戒、戒滅、戒等、戒修、修者、戒波羅蜜，若有如是見者，名不修戒。若見心、心相、心因、心果、心聚、心及、心數、心一、心二、此心、彼心、心滅、心等、心修、修者、上中下心、善心、惡心，若有如是見者，名不修心。善男子！若見慧、慧相、慧因、慧果、慧聚、慧一、慧二、此慧、彼慧、慧滅、慧等、上中下慧、鈍慧、利慧、慧修、修者...
	「善男子！若有不修身、戒、心、慧，如是之人於小惡業得大惡報，以恐怖故常生是念：『我屬地獄，作地獄行。』雖聞智者說地獄苦，常作是念：『如鐵打鐵，石還打石，木自打木，火虫樂火，地獄之身還似地獄，若似地獄，有何苦事？』譬如蒼蠅為唾所粘，不能得出，是人亦爾，於小罪中不能自出，心初無悔，不能修善，覆藏瑕疵，雖有過去一切善業，悉為是罪之所垢污，是人所有現受輕報，轉為地獄極重惡果。善男子！如小器水置鹽一升，其味醎苦難可得飲，是人罪業亦復如是。善男子！譬如有人負他一錢不能償故，身被繫縛多受眾苦，是人罪業亦復如是。」
	師子吼菩薩言：「世尊！是人何故令現輕報轉地獄受？」
	佛言：「善男子！一切眾生若具五事，令現輕報轉地獄受。何等為五：一者愚癡故，二者善根微少故，三者惡業深重故，四者不懺悔故，五者不修本善業故。復有五事：一者修習惡業故，二者無戒財故，三者遠離諸善根故，四者不修身、戒、心、慧故，五者親近惡知識故。善男子！是故能令現世輕報地獄重受。」
	師子吼言：「世尊！何等人能轉地獄報現世輕受？」
	「善男子！若有修習身、戒、心、慧如先所說，能觀諸法同如虛空，不見智慧不見智者，不見愚癡不見愚者，不見修習及修習者，名為智者。如是之人則能修習身、戒、心、慧，是人能令地獄果報現世輕受，是人設作極重惡業，思惟觀察能令輕微，作是念言：『我業雖重不如善業。』譬如㲲花，雖復百斤終不能敵真金一兩；如恆河中投一升鹽，水無醎味飲者不覺；如巨富者雖多負人千萬寶物，無能繫縛令其受苦；如大香象能壞鐵鎖自在而去。智慧之人亦復如是，常思惟言：『我善力多惡業羸弱，我能發露懺悔除罪惡業，能修智慧，智慧力多，無明力少。』如是念已...

	自慰並不違反五戒
	呂真觀
	若於非時、非處、非女、處女、他婦、若屬自身，是名邪婬。唯三天下有邪婬罪，欝單曰無。若畜生，若破壞，若屬僧，若繫獄，若亡逃，若師婦，若出家人，近如是人，名為邪婬。出家之人，無所繫屬，從誰得罪？從其親屬、王所得罪。惡時、亂時、虐王出時、怖畏之時，若令婦妾出家剃髮，還近之者，是得婬罪。若到三道，是得婬罪。若自若他，在於道邊、塔邊、祠邊、大會之處作非梵行，得邪婬罪。若為父母、兄弟、國王之所守護，或先與他期，或先許他，或先受財，或先受請，木泥 、畫像及以死尸，如是人邊作非梵行，得邪婬罪。若屬自身而作他想，屬...

	問關於能、所的認識
	問息滅戲論
	問不共不無因
	問當來末世後五百歲
	問阿賴耶識
	阿賴耶與如來藏有所不同，如來藏識不在阿賴耶識中，阿賴耶種識是習慣性覺知心體，由「妄」將自心知覺當成自我的錯誤執著習慣所成，是一切雜染根本。因為阿賴耶執著於自我知覺與感受對境的分別，不能了知心物不二、物我一如的真如實相，所以，阿賴耶的這種分別知覺，在佛法上又叫做無始無明，為眾生內心不安生死輪迴之種。因為阿賴耶識由執著所生，所以阿賴耶同樣是生滅法，屬於變易生滅，即部分性的生與部分性的滅，與意識的全生全滅那種分段生滅有所不同。

	問意根了別的法塵
	假設一個人是被鬧鐘吵醒，當鬧鐘響的前幾個剎那，意根弄不清到底發生什麼事，只知道聲塵起了大的變化，於是就啟動意識。意識啟動之後，還是不知道發生什麼事，於是又啟動耳識，然後意識、意根同時都知道：原來是鬧鐘的聲音。這就是「緣意及法，意識生」。

